
Annotatsiya
Magolada sirkulyar igtisodiyotga o‘tish sharoitida hududiy ijtimoiy tabaqalashuv
tendensiyalarini baholashning nazariy asoslari va uslubiy yo‘nalishlari o‘rganildi.
Muallif sirkulyar iqgtisodiyotning ijtimoiy o‘lchoviga oid xalgaro yondashuvlarni
hamda daromadlar tengsizligini o‘lchash nazariyasini tizimlashtirib, resurs aylanishi
bandlik, daromad va xizmatlardan foydalanish kanallari orqali aholi gatlamlarining
joylashuviga ta’sir etishini asosladi. Tadqiqotda O‘zbekiston hududlari bo‘yicha aholi
jon boshiga daromadlar, kambag‘allik darajasi, Jini koeffitsiyenti va kvintil nisbati
rasmiy manbalar asosida baholandi, maishiy chiqindilarni qayta ishlash ko‘rsatkichlari
1jtimoiy natijalar bilan bog‘liq holda talqin etildi. Teyl indeksini hududlararo va hudud
ichidagi tarkibiy qismlarga ajratish imkonini beruvchi ko‘rsatkichlar tizimi hamda
baholashning konseptual modeli ishlab chiqildi. Natijalar inklyuziv sirkulyar siyosatni
hududiy darajada rejalashtirish, monitoring qilish va hududlarning ijtimoiy-iqtisodiy
rivojlanish dasturlarini asoslashga xizmat qiladi. Tadqiqot natijalariga ko‘ra,
mamlakatda aholi qatlamlari o‘rtasidagi tafovut qisqarayotgan bo‘lsa-da, hududlararo
daromad farqlari nisbatan bargaror saqlanib qolmoqda.
Kalit so‘zlar: sirkulyar iqtisodiyot, ijtimoiy tabaqalashuv, hududiy tengsizlik,
Jin1 koeffitsiyenti, Teyl indeksi, kambag‘allik, yashil bandlik, chiqindilarni qayta
ishlash.
AHHOTAIIUS
B craTtbke uccieqoBaHbl TEOPETUYECKUE OCHOBBI U METOJIMYECKUE HANpPaBICHUS
OIICHKM TEHJICHIIMM PETMOHAIBHON COIMAIbHOM CTpaTU(UKAIMK B YCIOBUSX
nepexojia K LUUPKYJISIPHOM SKOHOMHUKE. ABTOpP CHCTEMAaTU3UPOBAJl MEKIYyHApPOHBIE
MNOJIXOJAbl K COLUMAJIBHOMY HW3MEPEHHUIO0 LHUPKYJISIPHOM HKOHOMHUKH U TEOPHUIO
M3MEpPEHHs] HEPABEHCTBA J1I0X0/0B U 00OCHOBAN, YTO KPYrooOOpOT pecypcoB BIIUSET
Ha TIOJIO’KEHUE CIIOEB HACENeHUs uepe3 KaHajbl 3aHATOCTH, JOXOJIOB M JOCTyHa K
yciayram. Ha ocHoBe OQHIMATbHBIX HCTOYHHUKOB OIEHEHBI YyIIEBBIC JTOXObI
HaceJIeHUs 10 peruoHaM Y30eKHucTaHa, ypoBeHb OeqHOCTH, KoadpuiueHT Jxunu u
KBUHTWIBHBIA KOA((UIMEHT, a TMoKa3aTeau MepepadOTKh OBITOBBIX OTXOJI0B
MHTEPIPETHPOBAHBI BO B3aMMOCBSI3U C COIMAIBLHBIMH pe3yJibTaTamMu. PaspaboTaHb
CACTEMa  [OKa3zaTelie, MO3BOJISAIOIIAS  pa3JIOKUTh  HMHAEKC Telna  Ha
MEXPETHOHAIBHYI0O W BHYTPHPETHOHAIBHYIO COCTABIAIONIME, M KOHIICTITyaJIbHAs
Mojienb otleHKH. [lomydeHHbIe pe3ybTaThl CIIy)KaT MJIAaHUPOBAHUIO U MOHUTOPUHTY
WHKJIFO3UBHOM IUPKYJSAPHON TIOJMTUKUA HAa PETHUOHAIHHOM YpOBHE, a TaKke
O00OCHOBAaHHUIO MPOrPaMM  COLMATbHO-3KOHOMHYECKOTO PAa3BUTHUS  TEPPUTOPHIA.
CornacHo pe3yJbTaTaM UCCIEI0BaHUs, Pa3InYus MEXK/Yy CIOSMU HACEJIEHUs B CTpaHe
COKpAIAlOTCs, TOTJa KaK MEXKPETHOHAJIBHBIE pa3Idyusl B J0X0JaX OCTalTCA

OTHOCHUTCIIBHO YCTOﬁqHBBIMH.

KiroueBbie cj10Ba: NUPKYJIApHAsS SKOHOMHKA, COIMANbHAS CTpaTH(HKAIMS,
pEerHoOHaTbHOE HEPaBEHCTBO, Kodbdumment Jxuau, unHmekc Teima, OemHOCTH,
3enéHasi 3aHATOCTh, IepepaboTKa OTXO/IOB.

Abstract

The article examined the theoretical foundations and methodological directions
of assessing regional social stratification trends under the transition to a circular
economy. The author systematised international approaches to the social dimension of
the circular economy and substantiated that resource circulation affected the position
of population strata through the channels of employment, income and access to
services. Drawing on official sources, the study assessed per capita household incomes
across the regions of Uzbekistan, the poverty rate, the Gini coefficient and the quintile
ratio, and interpreted household waste recycling indicators in connection with social
outcomes. An indicator system that allowed the Theil index to be decomposed into
between-region and within-region components was developed together with a
conceptual assessment model. The results supported planning and monitoring of
inclusive circular policy regionally. The findings showed that gaps between population
strata in the country were narrowing, while interregional income differences remained
relatively stable.

Keywords: circular economy, social stratification, regional inequality, Gini
coefficient, Theil index, poverty, green employment, waste recycling.

KIRISH

Iqtisodiy nazariyada ijtimoiy tabaqalashuv aholi guruhlarining daromad, mulk,
bandlik holati va ijtimoiy ne’matlardan foydalanish imkoniyatlari bo‘yicha bargaror
iyerarxiyada joylashuvi sifatida talqin etiladi. Makon omili qo‘shilganda ushbu
iyerarxiya hududiy qiyofa kasb etadi: bir mamlakat ichida turli hududlar aholisi
o‘rtasidagi farq ko‘p hollarda hudud ichidagi farqdan kam bo‘lmagan ahamiyatga ega
bo‘ladi. J. Uilyamson milliy taraqqiyotning dastlabki bosqichlarida hududiy tengsizlik
kuchayib, keyinchalik infratuzilma va bozorlarning integratsiyalashuvi hisobiga
pasayishini keng statistik material asosida ko‘rsatgan edi [12]. R. Kanbur va E.
Venables tahriri ostidagi jamoaviy tadqiqot makoniy tengsizlikni rivojlanish
jarayonining tarkibiy qismi sifatida ko‘rib, uning dinamikasi tarkibiy o‘zgarishlar
yo‘nalishiga bog‘ligligini asoslab bergan [4]. Ushbu qarashlardan kelib chiqadigan
asosily nazarily xulosa quyidagicha: iqtisodiyotning tarkibiy qayta qurilishi har safar
aholi gatlamlarining hududiy joylashuvini qayta shakllantiradi.

So‘nggi o‘n yillikda bunday tarkibiy qayta qurilishning eng muhim
yo‘nalishlaridan biri sirkulyar iqtisodiyotga o‘tish bo‘ldi. J. Kirxxerr, D. Reyke va M.
Hekkert 114 ta ta’rifni tahlil qilib, sirkulyar iqtisodiyotni ishlab chiqgarish va iste’mol
jarayonlarida materiallarni kamaytirish, qayta foydalanish, qayta ishlash va tiklash
tamoyillariga asoslangan, mikro, mezo va makro darajalarda amal qiluvchi iqtisodiy
tizim sifatida umumlashtirgan [5]. Mualliflar ta’riflarning fagat kichik qismida ijtimoiy
tenglik va kelajak avlodlar farovonligi aniq qayd etilganini alohida ta’kidlagan. M.
Gaysdyorfer va hammualliflar sirkulyar igtisodiyotni barqaror rivojlanishning muhim,

biroq uni to‘liq gamrab olmaydigan sharti deb hisoblab, iqtisodiy va ekologik

magsadlar ijtimoiy natijalar bilan avtomatik ravishda uyg‘unlashmasligini
ko‘rsatgan [2].

A. Marrey, K. Skin va K. Heyns sirkulyar iqgtisodiyot konsepsiyasini fanlararo
nuqtai nazardan tahlil qilib, uning dastlabki talginlarida ijtimoiy o‘lchov deyarli
e’tiborga olinmaganini qayd etgan va konsepsiyani ekologik, iqtisodiy hamda ijtimoiy
magsadlarni birgalikda ko‘zlovchi model sifatida qayta ta’riflashni taklif qilgan [7].
Mualliflar fikricha, resurslar aylanishi yangi ish o‘rinlari, xizmat turlari va bozorlarni
yaratar ekan, ularning taqsimoti hududlar va aholi gatlamlari o‘rtasida bir tekis
kechmaydi. Demak, sirkulyar o‘tishning ijtimoiy natijasi uning hududiy joylashuvi,
mehnat bozoriga ta’siri va daromadlar tagsimotiga qo‘shgan hissasi orqali baholanishi
lozim. Nazariy jihatdan resurs aylanishi va ijtimoiy tabaqalashuv o‘rtasidagi bog‘liglik
uch kanal orqali namoyon bo‘ladi: bandlik kanali yangi faoliyat turlarida ish
o‘rinlarining paydo bo‘lishini, daromad kanali ish haqi va qo‘shimcha tushumlarning
qaysi qatlamlarga yo‘nalishini, xizmatlar kanali esa sanitariya tozalash va kommunal
xizmatlardan foydalanish imkoniyatining hududiy tengligini ifodalaydi.

O‘zbekistonda hududlarning mutanosib rivojlanishi va aholi farovonligini
oshirish davlat siyosatining ustuvor yo‘nalishi sifatida belgilangan. O‘zbekiston
Respublikasi Prezidentining 16-fevral 2026-yil PF-21-son “Mamlakat taraqqiyotining
2030-yilgacha mo‘ljallangan ustuvor yo‘nalishlari doirasida islohotlarni izchil davom
ettirish va yangi bosqichga olib chiqishning qo‘shimcha chora-tadbirlari to‘g‘risida”gi
Farmoni da aholi turmush sifatini yaxshilash, kambag‘allikni qisqartirish va atrof-
muhitni muhofaza qilish magsadlari yagona tizimda ifodalangan [14]. Ushbu
yondashuv sirkulyar iqtisodiyot va ijtimoiy tabagalashuv masalalarini alohida emas,
balki o‘zaro bog‘liq holda tadqiq etish uchun mustahkam institutsional asos yaratadi.
Biroq ilmiy adabiyotda sirkulyar o‘tishning hududiy ijtimoiy natijalarini miqdoriy
baholash uslubiyoti hali yetarli darajada ishlab chigilmagan.

Magolaning maqgsadi sirkulyar iqtisodiyot sharoitida hududiy ijtimoiy
tabaqalashuv tendensiyalarini baholash yo‘nalishlarini nazariy va uslubiy jihatdan
asoslashdan iborat. Magsadga erishish uchun quyidagi vazifalar belgilandi: sirkulyar
igtisodiyotning ijtimoiy o‘lchoviga oid ilmiy qarashlarni tizimlashtirish; daromadlar
tagsimotini o‘lchashning parchalanuvchi ko‘rsatkichlarini tanlash va asoslash;
O‘zbekistonda hududiy daromad va kambag‘allik tendensiyalarini rasmiy manbalar
asosida baholash; sirkulyar o‘tish va ijtimoiy tabaqgalashuvni bog‘lovchi ko‘rsatkichlar
tizimi hamda baholashning konseptual modelini ishlab chiqish.

ADABIYOTLAR SHARHI

Sirkulyar igtisodiyotning ijtimoiy o‘lchovini ilmiy muhokamaga olib kirgan
asosiy ishlardan biri V. Moro va hammualliflarning tadqiqotidir. Ular sirkulyar
iqtisodiyotga oid qarashlar asosan resurs samaradorligiga yo‘naltirilganini, mehnat
munosabatlari, boshqaruv institutlari va ijtimoiy tenglik masalalari esa chetda
golayotganini ko‘rsatib, konsepsiyani ijtimoiy va solidar iqtisodiyot g‘oyalari bilan
boyitishni taklif etgan [6]. E. Padilya-Rivera, S. Russo-Garrido va N. Merveyl tizimli
adabiyotlar sharhida sirkulyar iqtisodiyotning ijtimoiy jihatlarini bandlik, sog‘liq va

xavfsizlik, jamoatchilik ishtiroki hamda iste’molchilar manfaatlari kabi tematik

guruhlarga ajratib, ularni o‘lchash uchun yagona ko‘rsatkichlar tizimi hali
shakllanmaganini qayd etgan [8]. Ikki tadqiqot umumiy xulosaga olib keladi: sirkulyar
o‘tishning ijtimoiy natijalarini baholash alohida uslubiy vazifa bo‘lib, u ekologik
ko‘rsatkichlar bilan almashtirilishi mumkin emas.

P. Shreder, K. Anggraeni va U. Veber sirkulyar iqtisodiyot amaliyotlarini
Barqaror rivojlanish magsadlari vazifalari bilan solishtirib, eng kuchli bog‘liglik toza
suv, arzon energiya, munosib mehnat va iqtisodiy o‘sish, mas’uliyatli iste’mol hamda
quruqlikdagi ekotizimlarga oid maqgsadlarda kuzatilishini aniglagan [10]. Mualliflar
gayta ishlash faoliyatida mehnat xavfsizligi bilan bog‘liq ziddiyatlar yuzaga kelishi
mumkinligini ko‘rsatib, ularni yumshatish choralarini taklif gilgan. Xalgaro mehnat
tashkiloti hisobotida 2030-yilgacha sirkulyar iqtisodiyotga o‘tish, jumladan gayta
ishlash, ta’mirlash, ijara va qayta tayyorlash faoliyati kengayishi natijasida dunyo
bo‘yicha 6 mln ish o‘rni yaratilishi mumkinligi baholangan [3]. Ushbu baho yangi
bandlik imkoniyatlarining hududlar va malaka guruhlari bo‘yicha taqgsimoti
tabaqalashuv dinamikasini belgilovchi omilga aylanishini ko‘rsatadi.

Rivojlanayotgan mamlakatlarda sirkulyar faoliyatning ijtimoiy tarkibi norasmiy
sektor bilan chambarchas bog‘liq. D. Uilson, K. Velis va K. Chizmen shaharlarda qayta
ishlanadigan materiallarni yig‘ish ko‘p hollarda norasmiy yig‘uvchilar tomonidan
amalga oshirilishini, ularning faoliyati shahar budjeti xarajatlarini kamaytirib, minglab
oilalarni daromad bilan ta’minlashini ko‘rsatgan [13]. Mualliflar norasmiy sektorni
rasmiy chiqindilar boshqaruvi tizimiga integratsiyalash ijtimoiy himoya, mehnat
sharoitlari va daromad barqarorligini yaxshilash imkonini berishini asoslagan. Bu
xulosa sirkulyar o‘tish quyi daromadli qatlamlar uchun ijtimoiy yuksalish kanaliga
aylanishi mumkinligini ko‘rsatadi, biroq buning uchun institutsional qo‘llab-
quvvatlash talab etiladi.

Tabagalashuvni o‘Ichash uslubiyati daromadlar tengsizligi nazariyasiga tayanadi.
E. Shorroks qo‘shiluvchan parchalanadigan tengsizlik ko‘rsatkichlari sinfini
aksiomatik asosda tavsiflab, umumlashgan entropiya oilasiga mansub ko‘rsatkichlar,
jumladan Teyl indeksi umumiy tengsizlikni guruhlararo va guruh ichidagi tarkibiy
qismlarga aniq ajratish imkonini berishini isbotlagan [11]. T. Akita Xitoy va
Indoneziya misolida Teyl indeksini ikki bosqichli ichma-ich parchalash usulini ishlab
chiqib, hududiy tengsizlikning qaysi qismi viloyatlararo, qaysi qismi viloyat ichidagi
farglar bilan izohlanishini aniglagan [1]. Ushbu usul sirkulyar faoliyatning hududiy
joylashuvi tengsizlikning qaysi tarkibiy qismiga ta’sir etayotganini ajratib ko‘rsatish
uchun qulay vosita hisoblanadi.

Teyl indeksini parchalash usulining hududiy tadqiqotlardagi qiymati uning
natijalarini siyosat vositalari bilan bevosita bog‘lash mumkinligida namoyon bo‘ladi.
Hududlararo qism hududlarning o‘rtacha daromad darajalari o‘rtasidagi farqni
ifodalab, infratuzilma, investitsiyalarni joylashtirish va byudjetlararo transferlar kabi
makro darajadagi vositalarga sezgir bo‘ladi. Hudud ichidagi qism esa mahalliy mehnat
bozori tuzilishi, oilalarning bandlik holati va ijtimoly yordam dasturlari qgamroviga
bog‘liq. Sirkulyar faoliyat ikkala qismga turlicha ta’sir ko‘rsatadi: yirik qayta ishlash
korxonalari va sanoat simbiozi loyihalari hududlararo farqlarni o‘zgartirsa, mahalliy

yig‘ish, saralash va ta’mirlash xizmatlari asosan hudud ichidagi quyi daromadli
qatlamlar holatiga ta’sir etadi. Ushbu farglash sirkulyar dasturlarni loyihalashda gaysi
darajadagi tengsizlikka ta’sir ko‘zlanayotganini oldindan belgilash imkonini beradi va
baholash natijalarining amaliy qo‘llanilishini kengaytiradi.

Hududiy siyosat nuqtai nazaridan A. Rodriges-Pose rivojlanish salohiyati to‘liq
ochilmagan hududlarni qo‘llab-quvvatlash iqtisodiy samaradorlik va ijtimoiy
barqarorlik uchun birdek zarurligini, hududlarning o‘ziga xos imkoniyatlariga
tayangan siyosat esa umummilliy o‘sishni kuchaytirishini asoslagan [9]. Sirkulyar
iqtisodiyot kontekstida bu g‘oya muhim ma’no kasb etadi: chigindilarni gayta ishlash,
organik resurslarni qayta tiklash va ta’mirlash xizmatlari qishloq va kichik shahar
hududlarida mahalliy bandlik manbaiga aylanishi mumkin. Adabiyotlar tahlili
sirkulyar iqtisodiyotning ijtimoiy o‘Ichovi, daromad tengsizligini parchalash usullari
va hududiy siyosat nazariyasi alohida-alohida chuqur ishlanganini, ularni yagona
baholash tizimida birlashtirish masalasi esa ochiq qolayotganini ko‘rsatadi. Maqgola
aynan shu bo‘shligni to‘ldirishga qgaratilgan.

METODOLOGIYA

Tadqiqotning metodologik asosini tizimli va qiyosiy yondashuvlar tashkil etdi.
Nazariy qismda sirkulyar iqtisodiyotning ijtimoiy o‘lchoviga oid konsepsiyalar
mantiqly umumlashtirish usuli bilan tizimlashtirildi. Empirik qism uchta axborot
blokiga tayandi. Birinchi blok Milliy statistika qo‘mitasi ma’lumotlari asosida e’lon
qilingan aholi jon boshiga nominal umumiy daromadlarning hududiy ko‘rsatkichlarini
qamrab oldi [16]. Ikkinchi blokni hududlar kesimidagi kambag‘allik darajasi hamda
Iqtisodiy tadqiqotlar va islohotlar markazi hisoblagan Jini koeffitsiyenti va kvintil
nisbati tashkil etdi [17]. Uchinchi blok maishiy chiqindilar hosil bo‘lishi va qayta
ishlash ko‘rsatkichlaridan iborat bo‘ldi. Barcha ragamlar ochiq manbalardan olindi,
hisob-kitoblar fagat ushbu ragamlar asosida bajarildi.

Hududiy tabaqalashuv tarkibini baholash uchun E. Shorroks va T. Akita ishlarida
asoslangan Teyl indeksining parchalanishi qo‘llanildi:

T =35 T+ s, Int (1)

bu yerda T - mamlakat bo‘yicha daromadlar tengsizligining Teyl indeksi,
R - hududlar soni; s, - r-hududning umumiy daromaddagi ulushi; T, - r-hudud ichidagi
Teyl indeksi; p, - r-hududda aholi jon boshiga o‘rtacha daromad; pu - mamlakat
bo‘yicha o‘rtacha daromad. Formulaning birinchi qo‘shiluvchisi hudud ichidagi,
ikkinchisi hududlararo tengsizlikni ifodalaydi. Ikki qismning umumiy indeksdagi
ulushi tabagalashuvning asosiy manbaini aniglashga xizmat qiladi: agar hududlararo
gism ustun bo‘lsa, siyosat hududlarni tenglashtirish vositalariga, hudud ichidagi qism
ustun bo‘lsa, mahalliy bandlik va 1jtimoiy himoya dasturlariga yo‘naltirilishi magsadga
muvofiq bo‘ladi.

Sirkulyar o‘tishning ijtimoiy natijalarini hududlar kesimida taqqoslash uchun
integral indeks taklif etildi:

Iy = Xt Wi+ T 2)
]

- r-hudud

" va x;"** - hududlar bo‘yicha ko‘rsatkichning eng

kichik va eng katta qumatlarl, w; - ekspert usulida belgilanadigan vazn, m -
ko‘rsatkichlar soni. Kambag‘allik darajasi kabi salbiy yo‘nalishdagi ko‘rsatkichlar
teskari normallashtiriladi. Indeks 0 dan 1 gacha giymat olib, birga yaqinlashgani sari
hududda resurs aylanishi va ijtimoiy natijalar uyg‘unligi yuqori ekanini bildiradi. Ifoda
turli o‘Ichov birligidagi ekologik va ijtimoiy ko‘rsatkichlarni yagona shkalaga keltirib,
hududlarni tipologik guruhlarga ajratish imkonini beradi.

TAHLIL VA NATIJALAR

Hududiy ijtimoty tabagalashuvning umumiy yo‘nalishini baholash uchun milliy
darajadagi tagsimot ko‘rsatkichlari va hududlararo daromad nisbatlari birgalikda
ko‘rib chiqildi. 1-jadvalda so‘nggi yillarda rasmiy manbalarda e’lon qilingan
ko‘rsatkichlar jamlangan bo‘lib, ular tabaqalashuvning vertikal, ya’ni aholi qatlamlari
o‘rtasidagi, hamda gorizontal, ya’ni hududlar o‘rtasidagi o‘lchovlarini aks ettiradi.

bu yerda I, - r-hududning inklyuziv sirkulyar rivojlanish indeksi; x,.;
bo‘yicha j-ko‘rsatkich qiymati; x;"

1-jadval
O‘zbekistonda ijtimoiy tabaqalashuvning asosiy ko‘rsatkichlari!
Ko‘rsatkich 2022-yil 2023-yil 2024-yil 2025-yil
Kambag‘allik darajasi, foizda 14,0 11,0 8,9 6,6
Jini koeffitsiyenti - - 0,35 0,33
Yuqori va quyi kvintillar daromadi nisbati,
- - 6,3 5,7
marta
Daromad bo‘yicha yuqori va quyi uchta hudud
g - 2,3 2,4 -
nisbati, marta
Toshkent shahri va Namangan viloyati
. - 3,32 3,6 -
daromadi nisbati, marta

1-jadval ma’lumotlari vertikal tabaqalashuvning izchil pasayish tendensiyasini
ko‘rsatadi. Kambag‘allik darajasi 2022-yil yakunidagi 14 foizdan 2024-yilda 8,9
foizgacha qisqargan, 2025-yilda esa 6,6 foizga tushgan [20]. Jini koeffitsiyenti bir yil
ichida 0,35 dan 0,33 ga pasaygan, eng yuqori va eng quyi kvintillar daromadlari
o‘rtasidagi tafovut 6,3 baravardan 5,7 baravargacha qisqargan. Iqtisodiy tadqiqotlar va
islohotlar markazi hisob-kitoblariga ko‘ra, eng kam ta’minlangan guruh daromadlari
26 foizga, yuqori daromadli gatlam daromadlari 13 foizga oshgan [18]. Gorizontal
o‘lchovda esa boshqacha manzara kuzatiladi: daromad bo‘yicha yuqori va quyi uchta
hudud o‘rtasidagi nisbat 2020-yildagi 2,15 baravardan 2024-yilda 2,4 baravarga yetgan
[16]. Ushbu natija aholi qatlamlari o‘rtasidagi farglar qisqarayotgan sharoitda
hududlararo farglar tabaqalashuvning nisbatan barqaror tarkibiy qismi sifatida saqlanib

! Manba: kambag‘allik bo‘yicha “Gazeta.uz” [17], Jini koeffitsiyenti va kvintil nisbati bo‘yicha “Spot.uz” nashrlari
[18], hududlararo nisbatlar bo‘yicha Milliy statistika qo‘mitasi ma’lumotlari [16]. *2025-yil giymati Davlat rahbarining

Dohada%i chiﬂishida keltirilﬁan [20]. “-” bel%isi manbada ﬂizmat keltirilma%anini bildiradi.

golayotganini bildiradi va (1) formula bo‘yicha hududlararo hamda hudud ichidagi
qismlarni alohida baholash zarurligini tasdiqlaydi.

Gorizontal tabagalashuv tarkibini chuqurroq baholash uchun daromad darajasi va
kambag‘allik ko‘rsatkichlari bir vaqtda e’lon qilingan hududlar tanlab olindi. 2-
jadvalda aholi jon boshiga nominal umumiy daromad, uning eng quyi hududga nisbati
hamda kambag‘allik darajasining o‘zgarishi keltirilgan.

2-jadval
Tanlangan hududlarda daromad va kambag‘allik ko‘rsatkichlari’
Jon
boshiga | Namangan | Kambag‘allik, | Kambag‘allik, O“zgarish
Hudud daromad, | viloyatiga 2023-yil, 2024-yil, fozda ’
2024, min nisbat fozda fozda
so‘m
Toshkent shahri 60,6 3,60 7.9 7,3 -0,6
Navoiy viloyati 38,1 2,26 - 5,7 -
Buxoro viloyati 27,5 1,63 11,8 8,7 -3,1
Surxondaryo 17,88 1,06 10,6 9.3 1,3
viloyati
Qoraqalpog‘iston
Respublikasi 16,86 1,00 13,6 10,8 -2,8
Namangan viloyati 16,85 1,00 10,4 7,6 -2,8

2-jadval hududiy tabaqalashuvning ko‘p o‘lchovli tabiatini yaqqol namoyon
etadi. Toshkent shahrida jon boshiga daromad Namangan viloyatidagidan 3,6 barobar
yugqori bo‘lsa-da, ikki hududda kambag‘allik darajasi bir-biriga yaqin, ya’ni 7,3 va 7,6
foizni tashkil etadi. Qoragalpog‘iston Respublikasi va Namangan viloyati deyarli bir
xil o‘rtacha daromadga ega bo‘lgani holda, kambag‘allik darajasi bo‘yicha 3,2 foiz
punktga farglanadi. Demak, o‘rtacha daromad hududdagi tagsimotning ichki tuzilishini
to‘liq aks ettirmaydi va hudud ichidagi tengsizlikni alohida o‘lchash talab etiladi.
Kambag‘allik darajasining barcha tanlangan hududlarda pasaygani, eng yuqori
qisqarish esa Buxoro viloyati, Qoragalpog‘iston Respublikasi va Namangan viloyatida
kuzatilgani ijtimoiy siyosat choralarining hududlar bo‘yicha keng gamrovli natija
berayotganini tasdiglaydi.

Sirkulyar iqtisodiyot yo‘nalishida O‘zbekistonda ham salmoqli institutsional asos
yaratilgan. 2019-2028-yillarga mo‘ljallangan qattiq maishiy chiqindilar bilan bog‘liq
ishlarni amalga oshirish strategiyasida hosil bo‘ladigan chigindilarning kamida 60
foizini gayta ishlash va sanitariya tozalash xizmatlari bilan aholini to‘liq gamrab olish
magsad qilib qo‘yilgan [15]. 2025-yil avgust holatiga ko‘ra, mamlakatda yiliga 14 mln
tonna maishiy chiqindi hosil bo‘ladi, qayta ishlash darajasi 5 foizga yetgan, 200 ga
yaqin sanitariya tozalash korxonasi va 290 ta gayta ishlash korxonasi faoliyat
boshlagan [19]. Hududlar bo‘yicha ixtisoslashuv belgilanib, Toshkentda qurilish
chigindilari, Samargandda elektron chiqindilar, qishloq hududlarida esa organik

! Manba: daromadlar bo‘yicha Milliy statistika qo‘mitasi ma’lumotlari [16], kambag‘allik bo‘yicha “Gazeta.uz” nashri

[17]; nisbat va o‘z%arish ustunlari muallif tomonidan hisoblan%an.

chigindilardan o‘g‘it va energiya olish yo‘nalishlari tanlangan. Belgilangan magsad va
erishilgan daraja o‘rtasidagi masofa sirkulyar faoliyat kelgusida sezilarli bandlik
salohiyatiga ega ekanini ko‘rsatadi. Ushbu salohiyatning qaysi hududlar va qaysi aholi
qatlamlari foydasiga ro‘yobga chiqishi hududiy tabaqalashuv tendensiyasiga bevosita
ta’sir etadi.

1-2-jadvallar va chiqindilar sohasidagi ko‘rsatkichlarni birgalikda talqin qilish
sirkulyar o‘tishning hududiy tabaqalashuvga ta’sirini baholashda uchta yo‘nalishni
ajratish imkonini beradi. Birinchi yo‘nalish hududlararo tenglashtirish bo‘lib, u qayta
ishlash quvvatlarini daromad darajasi nisbatan past hududlarda joylashtirish orqali
yangi bandlik va qo‘shilgan qiymat manbalarini yaratishni nazarda tutadi. Ikkinchi
yo‘nalish hudud ichidagi inklyuziya bo‘lib, u chiqindilarni yig‘ish va saralash bilan
band bo‘lgan quyi daromadli oilalarning faoliyatini rasmiylashtirish va ularning
daromad barqarorligini oshirishga qaratiladi. Uchinchi yo‘nalish xizmatlardan
foydalanish tengligi bo‘lib, sanitariya tozalash xizmatlari bilan aholini to‘liq gamrab
olish vazifasi turmush sharoitlaridagi hududiy farqlarni qisqartirishga bevosita xizmat
giladi. Uchala yo‘nalish ham vertikal tabaqalashuvning qisqarish tendensiyasini
mustahkamlash va  gorizontal farqlarni  bosqichma-bosqich  yumshatishga
yo‘naltirilgan.

Yugoridagi tahlil natijalariga tayangan holda sirkulyar o‘tish va ijtimoiy
tabagalashuvni birgalikda baholash uchun to‘rt blokli ko‘rsatkichlar tizimi ishlab
chiqildi. 3-jadvalda har bir blokning mazmuni, asosiy ko‘rsatkichlari va ularni o‘lchash
usuli keltirilgan.

3-jadval
Hududiy tabaqalashuvni baholash ko‘rsatkichlari tizimi'
Blok Asosiy ko‘rsatkichlar O‘lchash usuli
. .. | chigindilarni qayta ishlash darajasi, sanitariya tozalash | hududiy ulush va
Resurs aylanishi . . . . . . .- y
xizmati gamrovi, qayta ishlash korxonalari soni 0‘sish sur’ati
. sirkulyar faoliyatdagi ish o‘rinlari, rasmiylashtirilgan | jami bandlikdagi
Bandlik .. . i
yig‘uvchilar soni ulush
Dar(?maq jon boshiga daromad, Jini koeffitsiyenti, kvintil nisbati (1) formula bo'yicha
tagsimoti parchalash
Iitimoiv natiia kambag‘allik darajasi va uning o‘zgarishi, kommunal | (2) formula bo‘yicha
: y naty xizmatlardan foydalanish integral indeks

3-jadvalda keltirilgan tizim resurs oqimi va ijtimoiy natija o‘rtasidagi sababiy
zanjirni ketma-ket bloklar ko‘rinishida ifodalaydi. Birinchi blok hududda sirkulyar
faoliyat ko‘lamini, ikkinchisi uning mehnat bozoridagi aksini, uchinchisi daromadlar
tagsimotiga ta’sirini, to‘rtinchisi esa aholi turmush sifatidagi yakuniy natijani
o‘lchaydi. Ko‘rsatkichlarning aksariyati amaldagi statistika kuzatuvlari doirasida
shakllantiriladi, bandlik blokidagi rasmiylashtirilgan yig‘uvchilar soni esa norasmiy
sektorni integratsiyalash jarayonini monitoring qilish imkonini beradi. Tizimning
afzalligi shundaki, u sirkulyar o‘tishni faqat ekologik samaradorlik bilan emas, balki

! Manba: V. Moro va hammualliflar [6] hamda E. Padilya-Rivera va hammualliflar [8] yondashuvlari asosida muallif

ishlanmasi.
|

uning ijtimoiy qatlamlar va hududlar bo‘yicha tagsimlanish natijasi bilan baholaydi.
Bloklar o‘rtasidagi o‘zaro bog‘liglik 1-rasmda keltirilgan konseptual modelda aks
ettirilgan.

Sirkulyar o‘tish: Bandlik kanali: Daromad kanali: ish Tabaqalashuv
qayta ishlash, resurs yashil ish o‘rinlari, haqi, qo‘shimcha o‘lchovi: Jini,
tejash yig‘uvchilar tushum kvintil, Teyl
A

{ Institutsional muhit: PQ-4291, PF-21, hududiy }

dasturlar

A 4

( Natija: hududlar tipologiyasi va inklyuziv
L sirkulyar siyosat

1-rasm. Hududiy tabagalashuvni baholashning konseptual modeli!
Izoh: model sirkulyar o ‘tishning bandlik va daromad kanallari orqali tabagalashuv ko ‘rsatkichlariga ta sirini
ifodalaydi; pastki qaytuvchi strelka baholash natijalarining hududiy sirkulyar dasturlarni qayta rejalashtirishda
qo ‘llanilishini bildiradi.

1-rasmda keltirilgan model baholash jarayonini uzluksiz sikl sifatida tashkil etadi.
Sirkulyar o‘tish bloki hududdagi chigindilarni qayta ishlash va resurs tejash faoliyatini
ifodalaydi, u bandlik va daromad kanallari orqali aholi gatlamlarining joylashuviga
ta’sir ko‘rsatadi. Institutsional muhit bloki davlat strategiyalari va hududiy dasturlar
orqali ikkala kanalni qo‘llab-quvvatlaydi. Tabaqalashuv o‘lchovi blokida (1) formula
yordamida umumiy tengsizlik hududlararo va hudud ichidagi qismlarga ajratiladi,
natijaviy blokda esa (2) formula asosida hududlar tipologik guruhlarga bo‘linadi.
Qaytuvchi aloqa baholash natijalari keyingi davr uchun sirkulyar dasturlarning
hududiy ustuvorliklarini aniqlashga xizmat qilishini bildiradi. Model sirkulyar
igtisodiyotni hududiy ijtimoiy siyosatning faol vositasiga aylantirish uchun uslubiy
asos yaratadi.

XULOSA VA TAKLIFLAR

O‘tkazilgan tadqiqot sirkulyar iqtisodiyotga o‘tish hududiy ijtimoiy
tabaqalashuvga bandlik, daromad va xizmatlardan foydalanish kanallari orqali ta’sir
etishini nazariy jihatdan asoslash imkonini berdi. O‘zbekistonda vertikal tabaqalashuv
izchil gisqarib bormoqda: kambag‘allik darajasi, Jini koeffitsiyenti va kvintil nisbati
pasaygan, quyi daromadli qatlam daromadlari yuqori qatlamga nisbatan tezroq o‘sgan.
Hududlararo daromad nisbatlari esa nisbatan barqaror saqlanib, o‘rtacha daromad va

! Manba: A. Marrey va hammualliflar [7], D. Uilson va hammualliflar [13] yondashuvlari hamda 1-3-jadvallar tahlili

asosida muallif ishlanmasi.
|

kambag‘allik darajasi o‘rtasidagi bog‘liglik hududlar bo‘yicha bir xil emasligi
aniglandi. Maishiy chiqindilarni qayta ishlash strategik magqsadlari sirkulyar
faoliyatning kelgusidagi bandlik salohiyati yuqori ekanini ko‘rsatadi.

Tadqiqot natijalariga asoslanib quyidagi takliflar ishlab chiqildi:

1. Hududiy ijtimoiy-iqtisodiy rivojlanish dasturlarida daromadlar tengsizligini
Teyl indeksi asosida hududlararo va hudud ichidagi qgismlarga ajratib baholash
amaliyotini joriy etish magsadga muvofiq.

2. Statistika kuzatuvlariga sirkulyar faoliyatdagi bandlik ko‘rsatkichini hududlar
kesimida kiritish sirkulyar o‘tishning ijtimoiy natijalarini aniq monitoring qilish
imkonini beradi.

3. Chigindilarni norasmiy yig‘uvchilarni kooperativlar va kichik korxonalar
shaklida rasmiylashtirish orqali ularning daromad barqarorligi va 1jtimoiy himoyasini
mustahkamlash lozim.

4. Qayta ishlash korxonalarini joylashtirishda kambag‘allik darajasi nisbatan
yuqori hududlarga ustuvorlik berish sirkulyar investitsiyalarning ijtimoiy samarasini
oshiradi.

5.(2) formula asosidagi inklyuziv sirkulyar rivojlanish indeksini hududlar
reytingi tizimiga bosqichma-bosqich kiritish hududiy boshgaruv organlarining
sirkulyar va 1ijtimoily magqgsadlarni uyg‘un amalga oshirishdan manfaatdorligini
kuchaytiradi.

